
				এই পাতাটির মুদ্রণ সংশোধন করা প্রয়োজন। 
মৌন অপমানে ;–নুপুর রয়েছে পড়ি ; বক্ষের নিচোল বাস যায় গড়াগড়ি ত্যজিয়া যুগল স্বর্গ কঠিন পাষাণে। কনক দর্পণখানি চাহে শূন্ত্যপানে কার মুখ স্মরি’ স্বর্ণপাত্রে সুসজ্জিত চন্দন কুস্কুমপঙ্ক, লুষ্ঠিত লজ্জিত দুটি রক্ত শতদল, অম্লানসুন্দর শ্বেত করবীর মালা,—ধৌত শুক্লাম্বর লঘু স্বচ্ছ পূর্ণিমার আকাশের মত।
কুলে কুলে প্রসারিত বিহবল গভীর বুকভরা আলিঙ্গনরাশি । সরসীর প্রান্তদেশে, বকুলের ঘনচ্ছায়াতলে শ্বেত শিলাপটে, আবক্ষ ডুবায়ে জলে বসিয়া সুন্দরী,—কম্পমান ছায়াখানি প্রসারিয়া স্বচছনরে বক্ষে ল’য়ে টানি সযত্নপালিত শুভ্র রাজহংসীটিরে করিছে সোহাগ,—নগ্ন বাহুপাশে ঘিরে সুকোমল ডানা দুটি, লম্ব গ্রীব তার রাখি’ স্কন্ধপরে, কহিতেছে বারস্বার স্নেহের প্রলাপবাণী—কোমল কপোল বুলাইছে হংসপৃষ্ঠে পরশ-বিভোল।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:০৫টার সময়, ১০ জুলাই ২০১৮ তারিখে।

